
ԳԵՐԱԿԱ ՈԼՈՐՏՈՒՄ ԻՐԱԿԱՆԱՑՎՈՂ ՆԵՐԴՐՈՒՄԱՅԻՆ ԾՐԱԳՐԻ ՇՐՋԱՆԱԿՆԵՐՈՒՄ ՆԵՐՄՈՒԾՎՈՂ ՏԵԽՆՈԼՈԳԻԱԿԱՆ ՍԱՐՔԱՎՈՐՈՒՄՆԵՐԻ, ԴՐԱՆՑ ԲԱՂԿԱՑՈՒՑԻՉ ՈՒ ՀԱՄԱԼՐՈՂ ՄԱՍԵՐԻ, ՀՈՒՄՔԻ ԵՎ (ԿԱՄ) ՆՅՈՒԹԵՐԻ ՆԿԱՏՄԱՄԲ ՍԱԿԱԳՆԱՅԻՆ, ՄԱՍՆԱՎՈՐԱՊԵՍ, ՆԵՐՄՈՒԾՄԱՆ ՄԱՔՍԱՏՈՒՐՔԻՑ ԱԶԱՏԵԼՈՒ ԱՐՏՈՆՈՒԹՅՈՒՆԻՑ ՕԳՏՎԵԼՈՒ ՀԱՄԱՐ «ԼԵՆՏԵՔՍ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ՀԱՅՏԸ ԲԱՎԱՐԱՐԵԼՈՒ ԵՎ ԱՐՏՈՆՈՒԹՅՈՒՆԸ ԿԻՐԱՌԵԼՈՒ ՄԱՍԻՆ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	17-02-2026թ.

	
	N 02/2-1/3471-2026

	1․ Հայտին կից ներկայացված Ձև 4-ով նախատեսված ցանկի և Նախագծի հավելվածի 21-րդ տողում ներառված՝ ԱՏԳ ԱԱ ծածկագրերին դասվող ապրանքների չափման միավորն անհրաժեշտ է ներկայացնել քառակուսի մետրով՝ համապատասխանեցնելով ԵՏՀ 2021 թվականի սեպտեմբերի 14-ի թիվ 80 որոշմանը:
Հաշվի առնելով վերոգրյալը՝ առաջարկում ենք ներդրումային ծրագրին կից ներկայացված Ձև 4-ով նախատեսված ցանկում և Նախագծի հավելվածում կատարել համապատասխան փոփոխություններ:
	Ընդունվել է։

	[bookmark: _Hlk69199583]2. ՀՀ պետական եկամուտների կոմիտե

	13-02-2026թ. 

	
	N 01/3-2/9200-2026

	Առաջնորդվելով Հայաստանի Հանրապետության կառավարության 2015 թվականի սեպտեմբերի 17-ի N 1118-Ն որոշման հավելվածով հաստատված կարգի 17-րդ կետով՝ նույն կարգի 14-րդ կետին համապատասխան «ԼԵՆՏԵՔՍ» սահմանափակ պատասխանատվությամբ ընկերության կողմից ներկայացված հայտի և «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնությունից օգտվելու համար «ԼԵՆՏԵՔՍ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի հավելվածի հումքի և նյութերի ցանկի «Անվանում» սյունակում ապրանքների անվանումների նկարագրման փոխարեն նշված են Եվրասիական տնտեսական միության ԱՏԳ ԱԱ տասանիշ ծածկագրերի նկարագրերը։ 
Միաժամանակ, «ԼԵՆՏԵՔՍ» սահմանափակ պատասխանատվությամբ ընկերությունը (ՀՎՀՀ 05524005, գրանցված 06.04.2001թ.) գործում է հարկման ընդհանուր համակարգում, ըստ 2025 թվականի դեկտեմբեր ամսվա եկամտային հարկի և սոցիալական վճարի ամսական հաշվարկի ունի 500 հարկման բազա ունեցող վարձու աշխատողներ: Ընկերության 2024 թվականի հարկման բազա ունեցող վարձու աշխատողների միջին ամսական թվաքանակը կազմել է 407, իսկ 2025 թվականինը` 437։	
Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից նախագծին կից  ներկայացված փաստաթղթերում 2024-2025 թվականների մասով լրացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, իսկ 10.02.2026թ. դրությամբ ընկերությունը ունի հարկային մարմնի կողմից վերահսկվող եկամուտների գծով ժամկետանց պարտավորություն:
	Ընդունվել է։ 







	3․ ՀՀ արդարադատության նախարարություն
	12-02-2026թ․

	
	N /27.2.1/6383-2026

	1․ Դիտողություններ և առաջարկություններ չկան։
	Ընդունվել է։



